
Kyrkjelydsblad for Seljord, 
Flatdal og Åmotsdal

Nr. 1 · Vår/sommar 2020 
91. årgang

Les meir om dåp i dette nummeret 
av Helg & Høgtid. Fadrar, familie 
og sysken kan gjerne vere aktive og 
delta i dåpsseremonien.

På biletet ser me Eline ause vatn i døype- 

fonten under dåpsseremonien for veslesystera 

Tilje i Seljord kyrkje 29. mars 2020. 

Foto: Gunn Ingrid (mamma)

 

Velkommen til dåp 
i ein av kyrkjene 
våre i Seljord

917 23 967 | post@seljordkyrkje.no

Tys/ons/tor 09-13. Elles treffetid etter 

avtale. Kontoret kan vera ubemanna 

på grunn av oppdrag ute. 

Kyrkjekontoret

Dag Harald Undheim, Sokneprest

907 78 921 | dag.harald@seljordkyrkje.no

Petter Jakobsen, Ungdomsprest

909 51 409 | petter@seljordkyrkje.no

Jon Svartdal, Kyrkjeverje 

917 23 967 | jon@seljordkyrkje.no

Keith Griggs, Kantor 

970 09 470 | keith@seljordkyrkje.no

Torill Solli Haugen, Diakon

458 05 585 | torill@seljordkyrkje.no

Kyrkjetenarar

Ivar Øygarden

907 84 971 | ivar@seljordkyrkje.no

Eilev Eiesland Bjørge

975 45 943 | eilev@seljordkyrkje.no

Seljord sokneråd

Bergit Lisleåsheim Telnes | 906 91 674

Heimeside 

www.seljordkyrkje.no

Kan liv verdsettast 
i kroner?

Korona-viruset kom til landet vårt ein 
gong i februar i katastrofeåret 2020. Det 
er svært smittsamt, men mindre dødeleg 
enn fleire tidlegare epidemiar som fram-
leis går rundt i verda.

Då eg fyrste gong høyrde om Korona- 
viruset tenkte eg at det må eg få, slik at 
eg kan bygge opp immunforsvaret mitt 
for å møte dei virusa som kjem seinare, 
som kan vera endå meir dødelege. Slik 
tenkjer eg ikkje lenger, det blir feil i høve 
til den strategien som myndighetane 
har valt. Det er uvisst om dette viruset 
let seg stoppe, men når myndighetane 
her i landet og i store delar av verda har 
sett i gang svært omfattande og kostbare 
smittetiltak må desse tiltaka respekterast. 
Dersom tiltaka ikkje blir respektert kan 
tiltaka bli forlenga. Desse tiltaka kostar så 
mykje at vi kan ikkje sabotere dei slik at 
tiltaka blir til liten nytte. 

Samfunnet ser ikkje ut til å setja ein 
kroneverdi på enkeltpersonar sine liv i 
desse dagar, viruset skal stoppast, koste 
kva det koste vil. Og det er bra at vi har 
råd til det. Men denne tankegangen har 
ein pris, og den prisen ser ut til å bli svært 
høg for samfunnet vårt, og for somme 
enkeltpersonar som får livet sitt snudd 
opp ned fordi store delar av samfunnet 
stoppar opp. Desse tiltaka for å stoppe 
smitta har ikkje berre økonomiske kost-
nader, men også menneskelege kostnader. 
Så langt har det vore liten tvil om at vi må 
prøve å stoppe og/eller bremse viruset. 
Vi må berre håpe at vi kan greie det, og 
gjera vårt ytste til det, uansett om vi trur 
det er oppnåeleg eller ikkje. Samfunnet 
vårt er i eit verst tenkeleg dilemma, vi er 
i ein tap – tap situasjon.

Vi som på ein eller annan måte er engasjerte 
i kyrkja bør vera dei fyrste til å stille opp 
ved å gjera vårt for å redde liv, og vårt 
offer er lite, vi er i ein offentleg organisa- 
sjon som ikkje går konkurs, gudstenester 
kan høyrast på radio, lokale andaktar ligg 
på nettet, og Bibelen finn du på nettet 
eller i bokhylla. 

Det at verdssamfunnet set i gang enorme 
tiltak som krev store offer, syner at hu-
manismen står sterkt i verda. Solidari- 

teten med dei svake ser ut til å ha fått eit 
oppsving. Eg trur denne pandemien med 
smertefulle mottiltak vil gjera noko posi-
tivt med oss, med verda. Det vi opplever 
no ser ut til å bli verdshistorie, og det 
påverkar oss alle. 

Somme kan spørja korleis det kan finnast 
ein Gud når dette skjer. Det svaret er etter 
mitt syn enkelt: Fordi vi bur ikkje i Guds 
rike, vi bur i menneska sitt rike, og i men-
neska sitt rike er det både godt og vondt. 
Menneska er ikkje alltid gode mot oss, og 
naturen er ikkje alltid god mot oss. Livet 
er ikkje rettferdig og døden rammar ikkje 
rettferdig. Slik må det vera, livet vårt kan 
ikkje vera programmert, det må vera fritt 
og uvisst, på godt og vondt. Elles kunne 
vi ikkje vera sjølvstendige skapningar 
som var skapte i Guds bilde med fri vilje. 
Det som betyr noko er ikkje korleis vi har 
det, men korleis vi tar det, heiter det. Det 
er noko i det. Vi får tilpasse oss etter 
beste evne og ikkje miste motet.

Jon Svartdal

Granvin Kulturhus AS 
Nyveg 16 3840 Seljord

Telefon: 35 06 59 80 
Epost: post@granvinkulturhus.no 
www.granvinkulturhus.no

Vi må halde stengt på grunn av regjeringas 
koronarestriksjonar. Når vi opnar att 

tek vi gjerne imot minnesamvære,
kurs, konferansar og selskap.

Din møbelbutikk

Møbel og teppeforretning

Postboks 44, 3835 Seljord, Tlf. 35 06 53 33



Helg og Høgtid  1

4

Dåp i kyrkja

Ønskjer de å døype barnet dykkar i 
kyrkja? Kanskje de lurar på korleis de 
skal gå fram for å få dåp? Her er nokre 
råd og vink:

Når 
Dei fleste vert døypte i løpet av dei tre 
første månadene, men nokon barn er 
eldre. Og nesten kvart einaste år har 
me dåp av konfirmantar som ikkje vart 
døypte som barn, men som vel å tilhøyre 
kyrkja gjennom dåp og konfirmasjon.

Korleis 
Når de har bestemt dykk for dåp, går de 
inn på nettadressa seljordkyrkje.no/liv-
ets-gang og registrerer opplysninger der. 
Her ser de kva for datoar som er aktuelle 
for den einskilde kyrkja.

Val av namn 
Barnets namn skal registrerast i 
Folkeregisteret, før dåp.

Fadrar 
Barnet må ha to til seks fadrar. Desse må 
vere over 15 år (eller konfirmant) og skal 
normalt vere medlem i Den norske kyrkja. 
Å vere fadder inneber å hjelpe barnet 
til kristen tru, men det viktigaste er å ha 
omsorg for det. Fadrane kan gjerne bidra 
med tekstlesing eller andre gjeremål 
under dåpen.

Dåpssamtale 
Etter at ønskje om dåp er registrert, får 
de ei stadfesting på dette og blir invitert 
til dåpssamtale med presten. 

Pris 
Kva kostar dåp, spør mange? Dåp er 
gratis.

For spørsmål ta gjerne kontakt med dei 
tilsette på kyrkjekontoret som ligg i 
2. etasje på Brøløsvegen 48, eller via tlf og 
e-post. Sjå gjerne også Den norske kyrkja 
si heimeside, www.kirken.no/dåp. 
 
dhu

Velkommen til dåp i Seljord prestegjeld. 

Foto: Tonje Vibeto



Fjellmesse på Kjos

Årets vinterfjellmesse på Kjos vart 
avlyst på grunn av koronaepidemien.

Men no satsar me på ny fjellmesse til 
sommaren. Etter noverande planar skal 
det vere sommarfjellmesse hjå Marit og 
John Olav Haugetuft på Kjos sundag 
12. juli kl 12:00.

Det vil vere høve til å køyre heilt fram. 
Men vil du bruke føtene litt, kan du 
parkere på Kvambekk og gange den 
siste biten langs vegen.

Etter messa vert det høve til å kaupe 
kaffe og mat på Kaffikroken.

dhu

Biletet syner glimt frå fjellmessa i 2016 – delar av 

forsamlinga.

5

Vi skal møtast

Vi skal møtast 

når dette er over, 

ved eit bord

i ein smekkfull kafé,

i ei kyrkje 

der midtgangen yrer

mot Guds alter

og det som skal skje.

Vi skal syngje

og danse 

og le.

Vi skal gje til kvarandre

ein lovnad:

Vi skal møtast

når vegen er gått. 

Når det vonde og mørke

ligg bak oss

og den prøva vi fekk

er bestått,

skal vi dela det svar

vi har fått. 

Men alt no veit vi svaret. 

Vi veit det. 

Det å elska kvarandre

er alt,

bere bører

når ein har for mykje, 

halde oppe

når nokon har falt. 

Det var kjærleik 

som bar

då det gjaldt.

Hans-Olav Mørk

Vår/sommar · 2020

Telefonen på 
kyrkjekontoret

Det viktigaste 
huset i bygda vår

Telefonen på kyrkjekontoret har 
blitt sagt opp. I praksis vil dette 
seie at du ikkje lenger kan ringe 
480 85 754.

I staden kan du ringe nummeret 
til kyrkjeverja, og så vil han gje deg 
den hjelpa du måtte trenge. Han 
har nummer 917 23 967. Nummer 
til andre tilsette i kyrkja, finn du på 
side 2 her i Helg & Høgtid.

Kyrkjekontoret har sjølvsagt 
og e-postadresse:  
post@seljordkyrkje.no

dhu

Mange har blitt møtt med desse orda 
då dei kom til ei av kyrkjene i preste- 
gjeldet vårt: «Velkommen til det viktigaste 
bygget i bygda vår».

Korleis kan du seie noko slikt, 
spør mange.

Då er gjerne svaret mitt at dette huset har 
ramma inn dei store hendingane i bygde-
folkets liv gjennom mange generasjonar. 
Her har dei kome med borna sine til dåp, 
her har dei fornya og stadfesta dåpsløftet 
sitt i konfirmasjonen, her har dei sagt ja 
til den dei elska, og her har dei tatt avskil 
med dei som dei var glade i.

Kyrkjebygga våre vart reiste for fleire 
hundre år sidan. Seljord kyrkje for 850 
år sidan, medan Flatdal og Åmotsdal for 
350 og 230 år sidan. Dei vart opphavleg 
bygde som kyrkjer, og dei vert framleis 
nytta som kyrkjer.

På bakgrunn av dette er det ikkje vanske-
leg å kalle kyrkjebygget for det viktigaste 
huset i bygda.

At kyrkja representerer noko eineståande 
i mellom oss, vert svært tydeleg når 
me vert avskorne frå å bruke kyrkjene. 
Denne våren har me opplevd at det 
har blitt lagt restriksjonar på bruken av 
kyrkjebygga våre. Me har hatt sundagar 
utan messe. Berre eit fåtal har fått vere 

til stades ved dåp og gravferd, og konfir-
masjonar har blitt flytta frå vår til haust.

Fleire har kjent på sorg og sakn i denne 
vanskelege tida me denne våren har opp- 
levd – når det viktigaste huset i bygda 
vår ikkje var tilgjengeleg på same måte 
som før.

Men – kyrkja er ikkje berre eit hus eller 
eit bygg. Den store danske salmediktaren 
Grundtvig seier at kyrkja stend sjølv om 
kyrkjebygget fell:

Kyrkja ho er eit gamalt hus, stend om 
enn tårna mun falla.

Grundtvig utviklar dette vidare i salma 
si – ei salme du finn på nr 530 i salmeboka 
– når han seier at kyrkja finns der berre to 
er saman om Guds ord. Difor kan kyrkja 
vere til stades «endå i lågaste hytte».

Dette kan me gjerne minne kvarandre på, 
når vegen til det viktigaste huset i bygda 
ikkje er like open som vanleg. Guds kyrkje 
er ikkje avhengig av kyrkjebygget. Slik 
seier Grundtvig det:

Var me 'kje fleir enn to på jord, 
ville han bu med livsens ord 
hjå oss med heile sin nåde.

 dhu

Stem nå alle gledens strenger 
– gleden som motiv i Landstads salmer

Som dei fleste vel kjenner til – i år 
feirar me 150 årsjubileum for Landstads 
salmebok – den fyrste norske salmeboka.

Mange av salmane i denne boka var im-
porterte og kledd i ein meir norsk bunad 
enn kva som hadde vore tilfelle tidlegare. 
Andre salmar var heilt nye, og hadde 
Landstads eigen signatur.

Ein av dei nye salmane er denne:

Gud er nådig, 
han vil ikke noen synders 
dom og død.

Han vil hjelp og redning skikke 
når du er i sjelenød.

La deg intet mere smerte, 
gi du Gud ditt bange hjerte.

Ta til deg det ord du lærte: 
Gud vil ingen synders død.

Her er Landstads salmer i et nøtteskall, 
vil mange seie: Her møter me omgrep 
som dom og død; sjelenød; bange hjerte; 
og avslutningsvis vert punktum sett med 
ordet død.

Mange har den oppfatninga av Landstad, 
at han er mørkets og alvorets salmedik-
tar. Og eigentleg er det ikkje vanskeleg å 
finne mange døme på dette i salmeboka 

– dei gamle så vel som dei nye. Sjå berre 
på dette verset frå ein av Landstads mest 
kjende skriftemålssalmar:

Jeg står for Gud som allting vet, 
og slår mitt øye skamfull ned, 
 
jeg ser min synd at den er stor 
i tanker, gjerninger og ord. 
 
Det meg igjennom hjertet skjær. 
O Gud, meg synder nådig vær!

Her er det sanneleg ikkje vanskeleg å 
finne både alvor og mørke – ja nesten 
noko tungsindig fargelegg det heile.

Men – Landstad er ikkje berre mørkets 
salmediktar. Han er kanskje enno meir 
kva me kunne kalle gledas salmediktar. 
Det er aldri vanskeleg å finne gledemotiv 
i hans salmar. Me treng ikkje gå lengre 
enn til dei to salmane me her har sitert. I 
skriftemålssalmen Jeg står for Gud som 
allting vet, finn me midt i det tunge og 
alvorsame desse lysande orda – som på 
ein måte skal vise syndarens tilstand etter 
tilgjevinga:

rettferdiggjort ved deg få gå 
ned til mitt hus og gledes der!

Når synda er tilgjeven er syndaren rettfer-
diggjort ved Jesu blod og død – då kan 
han gå til sitt hus og gleda seg der.

Det same finn me i den første salmen 
som vart sitert i dette stykket – nemleg 
Gud er nådig. Etter at salmen har sett ord 
på det mest sentrale i kristentrua – nem-
leg at Gud er nådig – foregriper Landstad 
på ein måte konkIusjonen midtvegs i det 
andre verset med desse orda:

Stem nå alle gledens strenger

Etter denne strofa – eller denne verselina 
– stig det heile meir og meir i Gud er 
nådig. I siste verset kulminerer gleda 
i desse orda: 

Det er fryd i himlens saler 
Har en synder seg omvendt

Og etter desse orda, koplar Landstad 
himmelgleda med jolegleda – med 
ord som syner at Landstad må ha hatt 
kjennskap til Ingemanns utgåve av Stille 
Nacht, heilige Nacht! For gleda i himlen, 
seier Lanstad, fører til dette:

Engler ned til jordens daler 
stiger, av Guds miskunn sendt

Innhaldet her er noko annleis enn hos 
Ingemann – men ordspelet er ikkje til å ta 
feil av.

Landstads namn står enno under mange 
av salmane i salmeboka vår. Ein salme 
som i utgangspunktet er mykje alvorsam 

– nemleg Jeg vet meg en søvn i Jesu navn 
– ber i seg mykje av dei finaste glede- 
tonar me finn i salmeskatten vår. 

Lat meg til slutt i denne litle betraktninga 
få peike på at den gleda Landstad let 
sine salmar pregast av, er ei glede som 
er forankra i noko utanfor oss sjølve. 
Og dette utanfor oss sjølve er ikkje noko 
mindre enn Guds nåde. Den kristne gleda 
er tufta på Guds nåde – det finn me att 
i alle dei salmane eg har vist til i denne 
artikkelen. Og ei glede som er tufta på 
Guds nåde, let seg ikkje rokke av våre 
eigne kjensler.

dhu

Magnus Brostrup Landstad.

Kyrkja i ei ny tid

I skikkeleg gamle dagar, vart all viktig 
informasjon gjeve på kyrkjebakken. Slik 
var det både med kyrkjeleg informasjon, 
og informasjon frå andre samfunns- 
instansar som lensmann og lækjar.

Tidene endra seg dramatisk på 18- og 
1900-talet. Kyrkjebakken vart avløyst av 
nye informasjonskanalar. Det trykte ord 
tok over, i form av avis og andre publi- 
kasjonar. Etter kvart kom radio og TV 
inn som nye informasjonskjelder for 
folk flest.

I vår tid opplever me store endringar i 
informasjonssamfunnet. Mykje av dei 
gamle informasjonskanalane vert erstatta 
av informasjon via internett. Kommunen 
vår er eit godt døme på dette. All viktig 
informasjon frå våre lokale styresmakter 
vert i dag formidla over nett.

Kyrkja må følgje med i desse endringane 
– sentralt så vel som regionalt og lokalt.  
I Seljord har me eiga heimeside, i tillegg 
til at dei tre kyrkjelydane våre – Åmotsdal, 
Flatdal og Seljord – har eigne sider på 
nettsamfunnet Facebook. Enn så lenge 
har me i tillegg Helg & Høgtid, annon- 
sering i lokalpressa m.m.

Men kyrkjelyden må bu seg på at infor-
masjon og tenester frå kyrkja meir og 
meir vil verte flytta over til nettbaserte 
løysingar. Slik har det allereie blitt mel-
lom anna med omsyn til påmelding til 
dåp og konfirmasjon.

Difor – gjer det til ein vane at du regel- 
messig hentar inn informasjon frå dei 
kjeldene me allereie no har gjort til- 
gjengeleg – i første omgang heimeside 
og facebooksider.

dhu

Seljord sokn har eige heimesida på internett. Her vil du finne oppdatert informasjon 

frå den lokale kyrkja. Nettadresse er www.seljordkyrkje.no.

Messe på 
Uppigard Natadal

Det blir også i år sommarmesse på 
Uppigard Natadal sundag 26. juli kl. 
12:00. Datoen ligg nært opp til Olsok – 
difor er det naturleg at dette vil sette 
litt preg på messa.

Uppigard Natadal har mellom anna 
denne presentasjonen på nettstaden 
natadal.no:

Namnet «Natadal» kjem av at det veks 
hasselnetar rundt tunet. Garden er truleg 
frå rundt kring år 1000, fyrste kjende om-
tale er frå 1423. Eldste hus er øvre del av 
loftet; eit veslebur frå 1465 som blei ein 
del av loftet i 1763. Slaggfunn frå 
myrmalmsmelting tyder på busetnad 
eller veidefolk frå år 0. På 1700-talet var 
garden ein storgard med 11 husmanns-
plassar under seg. No er garden liten når 
det gjeld jordveg, men desto meir ein 
eventyrgård. Høgde over havet er 422 m. 

Mette og Dag Aanderaa er vertskap, og 
det vert mogleg å få seg litt mat når messa 
er slutt. Velkommen til messe i eventyr- 
lege omgivnader.

dhu

Biletet syner tunet på Uppigard Natadal, 

og er lånt frå nettstaden natadal.no 

Helg og Høgtid 
som lydbok

No er det mogeleg å høyre Helg og 
Høgtid som lydbok. Det er KABB, 
Kristent arbeid blant blinde og 
svaksynte, som ordnar det. 
Kyrkjebladet kan ein motta på CD 
- då som mp3-filer som er tilpassa 
ein DAISY-spelar eller tilsvarande.

Ein kan også bli boklånar i KABB 
sitt lydbibliotek, om ein er låne- 
berettiga, då har ein høve til å laste 
ned en app som heiter Lydhør.

KABB gjer dette fordi dei har eit 
oppdrag med å tilrettelegge for 
dei som måtte trenge det i kyrkje- 
leg samanheng. Som eit kristent 
lydbibliotek så er det naturleg å til-
rettelegge for kyrkjelydar innanfor 
Den norske kyrkja, der kyrkje- 
bladet ofte er ein viktig del av 
kyrkjelivet. 

KABB ynskjer å vera ein naturleg 
samarbeidspartner og vegleiar. 
Ta gjerne kontakt om det kan 
vera noko de treng hjelp med.

Kontakt oss på: www.kabb.no 
eller www.lydbokhandel.no eller 
telefon 69 81 69 81.

Stor oppslutnad om 
Taraldsmesse i Seljord

Tradisjonen tru vart det arrangert 
Taraldsmesse i Seljord kyrkje 
12. februar 2020.

I år hadde soknerådet gjort litt ekstra 
for å auke oppslutnaden om dette 
arrangementet. Dette ga positive utslag. 
Oppslutnaden var betre enn kva som har 
vore tilfelle dei seinaste åri.

Messa byrja med lysprosesjonen dit alteret 
stod i Taraldskykja. Undervegs vart det 
sunge prosesjonssalme, medan det 
framfor alteret vart lese og halde bøn.

I messa som blei halden i Seljord kyrkje 
blei delar av Draumkvede framført, 
etter tradisjonen frå Endre Sandland. 
Jon Svartdal sto for framføringa.

Kven er/var så Tarald? Bergit Telnes 
ga oss ei lita innføring i dette medan me 
var i kyrkja. Kort sagt: Tarald er ein lokal 
helgen for områda kring Setesdal, Vest- 
Telemark og Numedal. Han har offisiell 
minnedag 12. februar, og vert difor årleg 
feira med eiga messe på denne dagen.

dhu

Lysprosesjon under Taraldsmessa 2020.

Hjarteleg takk for minnegåva som vart gjeven 
ved Torfinn Gunnar Mevastaul si gravferd.

Helsing tilsette ved somatisk avdeling

Nesbukti pleie- og omsorgssenter

Landstad salmebok 
150 år

Landstads salmebok er i år 150 år.

Soknerådet planla å markere dette 
med salmekveld i Flatdal kyrkje 
18. mars 2020. Koronaviruset 
stoppa desse planane.

Etter noverande planar er det meininga 
å markere salmebokjubileet i Seljord ons-
dag 02. september, medan Åmotsdal skal 
ha si markering onsdag 11. november.

Soknerådet planlegg at markeringa i 
Seljord skal vere del av bispevisitasen 
som finn stad første veka av september.  
I Åmotsdal er planen at salmekvelden 
skal ha «Jeg løfter opp til Gud min 
sang» som tema.

Meir informasjon vil kome på heimesida 
til kyrkja i Seljord, på sosiale medier og 
annonsering i dagspressa.

dhu

Landstads salmebok er 150 år i 2020.

Nutheim Gjestgiveri

Vi ønsker velkommen! Telefon: 35 05 21 43

Konfirmasjonar 2020
Seljord, Flatdal og Åmotdal

Grunna situasjonen rundt utbrotet av 
Koronaviruset har alle konfirmasjonar 
i Den norske kyrkja denne våren blitt 
flytt til hausten.

Då ingen veit korleis situasjonen vil ut-
vikle seg framover, er datoane som er sett 
opp for konfirmasjonar i Seljord, Flatdal 
og Åmotsdal difor med atterhald om at 
dei kan bli endra grunna restriksjonar. 
Eventuelle endringar kunngjerast på vår 
heimeside og i Vest-Telemark Blad. 

SELJORD KYRKJE 

LAURDAG 19. SEPTEMBER 11.00

Erlend Fæhn Ellingsen

Casper Sjerve Evensen

Kristine Gravalid Johansen

Mia Lie Kasin

Leo Nordal

Kjell Arne Verpe

Anders Kyrkjerud Vaa

Trym Andreas Fosse Åleskjær

SELJORD KYRKJE

SUNDAG 20. SEPTEMBER 11.00

Anne Øygarden Haugland

Thea Lia-Moen

Georg Dublin Christiansen Smith 

Tonje Tjæreberget

Even Tjæreberget 

Kristine Haugerud Øverland

Silje Vala-Aakre

FLATDAL KYRKJE 

SUNDAG 27. SEPTEMBER 11.00

Vegard Haugestul Ekre

Viljar Våge Lia

Esri Nieuwenhuize

Bård Valhovd

ÅMOTSDAL KYRKJE 

SUNDAG 27. SEPTEMBER 13.00

Savannah Hope Rinde

Håvard Skori 

Erlend Valhovd 

MIN SALONG
Damefrisør

Seljord tlf 35 05 02 96

Brøløsvegen, 3840 Seljord

Telefon: 35 05 04 86 – Telefaks: 35 05 04 90

«Du vår med ljose dagar, med lengting liv og song, 
du spår at Gud oss lagar ein betre vår ein gong»

Den blomstertid 
nå kommer

I denne tida som har vore så prega av 
mørke og mismot, kan det vere på sin 
plass å minne om ein av dei salmane 
som Landstad importerte til den nye 
norske salmeboka i 1870.

Salmen er skriven av den svenske salme- 
diktaren og presten Israel Kolmodin. 
Salmen ber i seg så mykje glede og 
optimisme, at me gjerne kan sitere heile 
teksten, slik den står på nummer 841 
i salmeboka vår:

Den blomstertid nå kommer 
med lyst og glede stor 
Den kjære lyse sommer 
da gress og grøde gror 
Nå rører solens armer 
ved alt som før var dødt 
De blide stråler varmer, 
og alt på ny blir født.

De fagre blomsterenger 
og åkrer rad på rad, 
de grønne urtesenger 
og trær som skyter blad, 
hver blomst, hver spire 
minner oss om å ta imot 
det lys som alltid skinner 
fra Gud, vår Skaper god.

Vi hører fugler sjunge 
med herlig jubellyd! 
Skal ikke da vår tunge 
lovsynge Gud med fryd? 
Min sjel, opphøy Guds ære 
med lov og gledesang! 
Han vil oss nådig være 
som før så mang en gang.

Du kjære Herre Kriste, 
du sol med klarest skinn, 
la hjerte-isen briste 
og smelte i vårt sinn! 
La dine budord følges, 
og mett oss med ditt ord, 
la nådens lys ei dølges 
for oss på denne jord!

Gud signe årets grøde 
i alle verdens land! 
Gud gi oss daglig føde 
fra jord og hav og strand, 
og hjelp oss du å dele 
med andre det vi har, 
vårt liv, vår jord, det hele 
er ditt, vår Gud og Far!

Når dette bladet kjem ut, går det mot 
pinse. Og pinse vert gjerne fargelagd 
med bilete av blomstring og nytt liv. Ein 
av dei som kanskje sterkast har sett ord 
på dette, er Grundtvig. I ein mykje kjend 
pinsesalme skriv Grundtvig det slik:

I all sin glans nu stråler solen, 
livslyset over nådestolen, 
Nu er det pinseliljetid, 
nu har vi sommer lys og blid. 
Nu spår oss mer enn englerøst 
i Jesu navn en gyllen høst.

I salmen Den blomstertid nå kommer, 
som er sitert i sin heilskap ovanfor, har 
den norske oversettinga utelatt eitt vers. 
Dette verset er så i pakt med det eg skriv 
her, at eg kan ikkje lata vere å sitere det:

Du Sarons rene lilje, 
Guds blomst i grønne dal, 
Du vende dig til vilje 
mitt hjertes attrå all! 
La dugg av Sion komme, 
at min vansmekted’ ånd 
Må stå som rosens blomme 
I lys på Libanon!

Det er Jesus som vert framstilla som 
Sarons rene lilje her. Nettstedet Salme-
bloggen, forklarer dette verset slik:

«Salmisten ber om å bli bevart i troen 
slik at han kan stå uskyldig for Gud som 
den reneste lilje. Men uten vann vil livet 
dø. Likesom rosene i Libanon trenger 
drikke, må sjelen fuktes med nådens 
dugg for at ikke livet i Gud skal dø ut.»

Med desse orda og tankane ønskjer eg 
alle ei velsigna og god pinsetid.

dhu

Vår/sommar · 2020

Det har dei seinare åra vore tradisjon 
med ei lokal pilegrimsvandring ein 
eller annan stad i prestegjeldet vårt.

I fjor vart Skarsvegen mellom Svartdal 
og Åmotsdal nytta, medan me året føre 
gjekk på Landstadvegen mellom Åmots-
dal og Møsstrond.

I år har soknerådet vedteke at denne 
vandringa skal gå frå øvst i Kivledalen og 
nedover dalføret, slik at me til slutt endar 
opp ved Seljord kyrkje - Olavskyrkja.

Vandringa skal vere sundag 21. juni. 

Me skal vandre frå parkeringsplassen på 
Tippen øvst i Kivledalen. Etter ein kort 
gange nedover frå parkeringsplassen, 

skal me oppover langs ein gamal rideveg 
på nordsida av elva. Denne vegen nytta 
dei tyske bergmennene på 1500-talet 
då dei skulle til messe i den gamle 
Taraldskyrkja i Seljord. 

Deretter vert det ned Hanakamjuvet, langs 
ein veg som er bygd i 1860-åra av engelsk-
menn som dreiv gruvedrift på Gullnes.

Vidare ned Kivledalen. Me stoppar ved 
Kyrkjesteinen der segna seier at det har 
stått ei kyrkje. Her vil segna om Kivle- 
møyane bli fortald. Vidare til Kivle 
syndre der Bente Lindvik bur. Om me 
får det til, legg me opp til ein stopp her, 
og ei stille stund i kapellet på tunet til 
Bente. Nedover går vegen forbi Åmog 
(Kivle austre), så ned til Sandbrauti og 
vidare forbi Hartholt. Så ned til preste- 
garden og bort til Olavskyrkja (Seljord 
kyrkje), med kyrkjekaffe og avsluttande 
pilegrimsmesse kl 17:00.

Oppmøte utanfor Seljord kyrkje kl 10.00. 
Det vert mogelegheit til å køyre sjølv 
oppover, og mogelegheit til å gjere seg 
nytte av buss. Etter avslutninga, vil dei 
som treng hjelp til å kome oppover for å 
hente bilane, få tilbod om busstransport.

Meir info vil etter kvart gjerast tilgjenge-
leg på kyrkja si heimeside og soknerådet 
sine facebook-sider.

dhu

Pilegrimsvandring 
mot Seljord kyrkje

Prosesjonskross til kyrkjene våre

Det har lenge vore eit sakn at me ikkje 
heve hatt prosesjonskross i alle kyrkjene 
våre. Prosesjonskrossen vert mellom 
anna nytta til å gå framst når me har 
prosesjon, til dømes i samband med dåp.

Ved prosesjon i Flatdal eller Åmotsdal 
har det vore naudsynt å ta med seg 
prosesjonskrossen frå kyrkja i Seljord.

No har kyrkjeverja bøta på denne mangelen. 
Det er innkjøpt to nye prosesjonskrossar. 
Så no har me dette utstyret i alle dei tre 
hovudkyrkjene våre. Eit mykje kjærkome 
tilskot.

dhu
Torill og Keith med dei nye prosesjons- 

krossane til kyrkjene våre.

Hjarteleg takk til alle som besøkte oss, 
sendte blomar og helsingar i 2019.

Helsing avdelingane innan pleie- og omsorg,

Seljord kommune

Hjarteleg takk for minnegåva som vart gjeven 
ved John Wiik si gravferd.

Helsing tilsette ved Veslestoga

Nesbukti pleie- og omsorgssenter

Vi er her. Alltid. Også nå. 
Først en stor takk til alle menigheter som står sammen med Kirkens SOS i en svært vanskelig 
tid. Takk for forbønn og omsorg. Dette er en utfordrende tid for alle, også for menigheter og 
forsamlinger. Gudstjenester og samlinger er avlyst på samme måte som Kirkens SOS måtte 
avlyse alle sine samlinger. Heller ikke kan de frivillige medarbeiderne kommer til 
vaktrommene og ta imot samtaler fra innringere og innskrivere.  

I denne situasjonen blir det kanskje enda tydeligere at Kirkens SOS er menighetenes 
forlengede diakonale arbeid. Da vi måtte stenge kontorene den 13. mars, etablerte 
organisasjonen et nettverk av ansatte og frivillige som fortsatte telefon- og chattetjenesten 
fra kvalitetssikrede hjemmekontor spredt utover hele landet.   

Generalsekretær Leif Jarle Theis uttrykker glede over at Kirkens SOS har klart å holde oppe 
svarprosenten i denne perioden. Den siste uken har det vært omkring 700 som hvert døgn 
har tatt kontakt med Kirkens SOS. 
– For mange er vi et viktig holdepunkt når mye er stengt. Våre ansatte og frivillige jobber nå 
dag og natt, og melder om stor takknemlighet fra innringere og innskrivere. Midt i 
ensomheten trenger mange noen å prate med og føle at de både er sett og støttet. Nå 
gjelder det å holde oppe livsmot og omsorg for hverandre, i en usikker og veldig vanskelig tid 
for mange, sier Theis. 

Det er krisetid i Norge, og nesten ingenting er slik vi gjerne ønsker det skal være. Noen 
yrkesgrupper har det travlere enn noen gang, men store deler av samfunnet er mer eller 
mindre stengt eller permittert.  

Under normale forhold er det mange som sliter med livet sitt. Det som er vanskelig blir 
gjerne dobbelt vanskelig i krisetider. Nå gjelder det mer enn noensinne at vi står sammen og 
viser omsorg til de som føler seg alene og som strever med livet. Vi ser at kirker og 
menigheter bruker Facebook og andre digitale kanaler for å skape fellesskap og holde 
kontakt. Det er veldig bra.  Ta gjerne med informasjon om at Kirkens SOS er der. Også nå! 

En av de frivillige sa det slik etter en vakt fra sitt hjemmekontor: – Jeg føler jeg kommer 
nærmere innringeren når jeg sitter i mitt eget hjem og prater! Vi er takknemlige for 
teknikken som gjør det mulig at vi kan fortsette tjenesten og fortsatt kan si: – Vi er her. 
Alltid.  

Så kan vi gjerne si med statsminister Erna: «Nå gjelder det å ikke ta på hverandre, men ta 
vare på hverandre», og med Kongen vår: "Mine tanker og bønner er hos dere alle nå."  

 

Alt godt til alle dere i menighetene i Telemark fra Kirkens SOS Telemark v/Melle 

Slekters 
gang

DØYPTE

Seljord

Martin Roheim Torvetjønn

Niels Berdal-Bø

Tilje Edvardsen

Flatdal	

Veslemøy Edvardsen 

(døypt på Nutheim kapell)

Sondre Barstad Haugan

DØDE

Seljord	

Ingebjørg Guttormsen

Torfinn Gunnar Mevastaul

John Wiik

Tone Barstad

Halvor Utgarden

Flatdal

Jorunn Bergljot Kyrkjerud

Hallvard Bakkemoen

Føremiddags- 
treff

Det blir føremiddagstreff 
fredagar og onsdagar. Me 
samlast til måltid, andakt, 
song og utlodding. Det 
varer frå kl. 11.00 til 13.00.

Seljord misjonshus 
fredag 25. september 
fredag 30. oktober 
fredag 27. november

Sion Flatdal 
onsdag 16. september 
onsdag 11. november

Flatdal bedehus 
onsdag 14. oktober 
onsdag 9. desember

Steinmoen, Åmotsdal 
fredag 4. september 
fredag 6. november

Det vil ikkje bli arrangert 
føremiddagstreff i Langlim 
hausten 2020.

22

Eit tilbod til familiar med barn i 
barnehage- og skulealder.  
Felles måltid med mat til barn og 
foreldre, samling for barna med 
aktivitetar, leik, Bibelforteljing 
og song.  
 
 

 
Kl. 16.30 – 18 på Misjonshuset 

(like ved Ungdomsskulen) 

        Tysdag 01.september 
 

        Tysdag 13.oktober 
 

        Tysdag 10.november 
 

        Tysdag 08.desember 
 

         
 
 

	

HAUSTEN 2020: 
	

BYGGMAKKER
Seljord Elektriske
Telefon 35 06 50 00

Seljord kyrkje Flatdal kyrkje Åmotsdal kyrkje Manndal kapell

Gudstenester
4. søn i påsketida – 3. mai
Flatdal kyrkje kl 11:00. 
Offer: Misjonshøgskulen.

5. søn i påsketida – 10. mai 
Seljord kyrkje kl 11:00. 
Offer: Kyrkjelydsarbeidet.

Grunnlovsdagen – 17. mai
Seljord kyrkje kl 10:30. Flatdal kyrkje 
kl 12:00. Åmotsdal kyrkje kl 14:30. 
Offer: Barnearbeidet.

Helgetorsdag – 21. mai
Inga messe i prestegjeldet.

Søndag før pinse – 24. mai
Flatdal kyrkje kl 11:00. 
Offer: Kyrkjelydsarbeidet.

Pinsedag – 31. mai
Seljord kyrkje kl 11:00. Høgtidsmesse. 
Offer: Kyrkjelydsarbeidet.

Treeiningssøndag – 7. juni
Åmotsdal kyrkje kl 11:00.
Konfirmantpresentasjon.
Offer: Ungdomsarbeidet.

2. søn i treeining – 14. juni
Flatdal kyrkje kl 11:00.
Offer: Kyrkjelydsarbeidet.

3. søn i treeining – 21. juni
Seljord kyrkje kl 17:00.
Offer: Helg & Høgtid.

4. søn i treeining – 28. juni
Inga messe i prestegjeldet.

5. søn i treeining – 5. juli
Flatdal kyrkje kl 11:00.
Offer: Misjonsprosjekt NMS.
6. søn i treeining – 12. juli
Fjellmesse Kjos i Åmotsdal kl 12:00. 
Offer: Helg & Høgtid.

7. søn i treeining – 19. juli
Seljord kyrkje kl 11:00.
Offer: Misjonsprosjekt NMS.

8. søn i treeining – 26. juli
Uppigard Natadal kl 12:00.
Offer: Kirkens SOS Telemark.

9. søn i treeining – 2. august
Seljord kyrkje kl 11:00. Offer: NLA.

10. søn i treeining – 9. august 
Flatdal kyrkje kl 11:00.
Offer: Diakoniarbeidet i kyrkjelyden.

11. søn i treeining – 16. august 
Seljord kyrkje kl 11:00.
Offer: Misjonshuset.

12. søn i treeining – 23. august 
Manndal kapell kl 11:00.
Offer: Kyrkjelydsarbeidet.
Servering av graut etter messa.

13. søn i treeining – 30. august 
Seljord kyrkje kl 16:00 – Samtale- 
gudsteneste konfirmantar.
Offer: Ungdomsarbeidet

14. søn i treeining – 6. september 
Seljord kyrkje kl 11:00 – Visitas- 
gudsteneste. Offer: Kyrkjelydsarbeidet.

15. søn i treeining – 13. september  
Dyrskuplassen kl 11:00 – Familie- 
gudsteneste. Offer: Kirkens Nødhjelp

16. søn i treeining – 19. og 20. 
september (laurdag og søndag) 
Konfirmasjon Seljord kl 11:00. 
Offer: Ungdomsarbeidet.

17. søn i treeining – 27. september  
Flatdal kyrkje kl 11:00 og Åmotsdal 
kyrkje kl. 13:00. Konfirmasjon. 
Offer: Ungdomsarbeidet.

18. søn i treeining – 4. oktober 
Flatdal kyrkje kl 11:00. Haustfest for 
heile prestegjeldet. Offer: Barnearbeidet.

19. søn i treeining – 11. oktober
Inga messe i prestegjeldet.

20. søn i treeining – 18. oktober 
Seljord kyrkje kl 11:00. Offer: TV-aksjonen.

Bots- og bønnedag – 25. oktober 
Åmotsdal kyrkje kl 11:00. 
Offer: Kyrkjelydsarbeidet.

Helgemessesøndag – 1. november 
Seljord kyrkje kl 19:00. 
Minnegudsteneste.

23. søn i treeining – 8. november 
Flatdal kyrkje kl 11:00. 
Offer: Kirkens Bymisjon Telemark.

24. søn i treeining – 15. november 
Seljord kyrkje kl 11:00. 
Offer: Kirkens Bymisjon Telemark.

Domssøndag/Kristi kongedag 
– 22. november Åmotsdal kyrkje kl 
17:00. Ljosmesse. Offer: Barnearbeidet.

1. søn i advent – 29. november 
Flatdal kyrkje kl 11:00. Lys Vaken.
Offer: Barnearbeidet

2. søn i advent – 6. desember 
Seljord kyrkje kl 11:00. 
Offer: Kyrkjelydsarbeidet.

3. søn i advent – 13. desember 
Nes bedehus kl 11:00. 
Offer: Nes bedehus.

4. søn i advent – 20. desember 
Nutheim kapell kl 19:00. 
Offer: Ungdomsarbeidet.

* Merk at forandringar 
kan koma.


